
గౌరవనీయమైన న్యాయమూర్తి శ్రీమతి సురెపల్లి 
నందా 

C.R.P.No.970/2023 

ఉత్తర్వు: 

 I వ అదనపు జూనియర్ సివిల్ జడ్జి, గద్వాల్ వారు 
O.S.No.32/2021 లోని  I.A. No.112/2021 లో తేదీ 20.01.2022 

నాడు జారీ చేసిన ఉత్తర్వు యొక్క ఔచిత్యము మరియు 
చట్టబద్ధతను సవాలు చేస్తూ ఈ సివిల్ రివిజన్ 
పిటిషన్ దాఖలు చేయబడింది.  

2.  సౌకర్యార్ధము దిగువ న్యాయస్థానం లోని 
దావాలో (కేసులో) వరుస శ్రేణిలో ఉన్న (Arrayed) 
కక్షిదారులు ఉదహరించబడేదరు.  

3.  గద్వాల్ (రూరల్) రెవెన్యూ ఇన్స్పెక్టర్ 

మరియు డిప్యూటీ ఇన్స్పెక్టర్ ఆఫ్ సర్వే 

(జోగులాంబ) గడ్వాల్ జిల్లా సహాయంతో సరిహద్దులను 
గుర్తించడానికి మరియు ప్లెయింట్ షెడ్యూల్ ఆస్తి 
యొక్క భౌతిక లక్షణాలను గమనించడానికి అడ్వకేట్ 

కమిషనర్ నియామకము కోరుతూ ప్రతివాదులు CPC లోని 
ఆర్డర్ 26 రూల్ 1 మరియు సెక్షన్ 151 కింద IA 
No.112/2021 దాఖలు చేసిరి. ఆ పిటిషన్లో తీసుకున్న 

అభ్యర్ధన ఏమిటంటే, వాది యొక్క పట్టాదార్ పాస్ 
పుస్తకము ప్రకారం వాది భూమి యొక్క పరిధి మరియు వాది 
ప్లెయింట్ షెడ్యూల్ లో చూపిన పరిధి వేరుగా వుంది 
మరియు ఆ విధంగా దావా భూమి యొక్క గుర్తింపు 
వివాదంలో ఉంది మరియు వాది ప్లెయింట్ షెడ్యూల్ 
లో సరిహద్దులను తప్పుగా చూపించాడు, అందువల్ల 



ప్లెయింట్ షెడ్యూల్ భూమి యొక్క సరిహద్దులను 
గుర్తించడానికి మరియు భూముల భౌతిక లక్షణాలను 
సంక్షిప్తంగా వ్రాసుకొనుటకు నమోదు చేయడానికి ఒక 
అడ్వకేట్ కమిషనర్ను నియమించడం అవసరం. 

4.  అడ్వకేట్ కమిషనర్ నియామకము కోసం దాఖలు చేసిన 

పిటిషన్ను వాదులు తమ కౌంటర్ లో తీవ్రంగా 

వ్యతిరేకించారు. ఈ దావా కేవలం ఇంజెంక్షన్ కొరకు 
వేసిందని, దావా దాఖలు చేసిన తేదీ నాటికి వారు దావా 

భూమిలో ఉన్నారా లేదా అనేది దావాలో సమస్య అని, 
వాది షెడ్యూల్లో చూపిన సరిహద్దులు దావా దాఖలు 
చేసిన తేదీ నాటికి ఉనికిలో ఉన్న సరిహద్దులు అని, 
అందువల్ల సర్వేయర్ ద్వారా సరిహద్దులను గుర్తించే 

అంశము తలెత్తదని వారు వాదించారు. రెండు పక్షాల 

సమక్షంలో దావా పత్రం అనుసూచి భూమి చేయబడి 
ఇప్పటికే సర్వే చేయబడి సరిహద్దులు 
గుర్తించబడ్డాయని మరియు నిర్వివాదంగా సూట్ భూమి 
వ్యవసాయ భూమి అని, అందువల్ల భూమి యొక్క భౌతిక 
లక్షణాలను సంక్షిప్తంగా వ్రాసుకోవాల్సిన అవసరం 
లేదని కూడా వారు వాదించారు.   

5.  దిగువ న్యాయస్థానం రికార్డులో ఉన్న విషయాలను 
పరిశీలించిన తరువాత, పాసు పుస్తకాలు మరియు 
ప్లెయింట్ షెడ్యూల్ భూమి విస్తీరణంలో ఎటువంటి 
వ్యత్యాసం లేదని నిర్ధారణకు వచ్చింది. స్వాధీన 
భూమి యొక్క సర్వేను ఇప్పటికే మండల్ సర్వేయర్ 

నిర్వహించారు మరియు దావా యొక్క పరిధిని దృష్టిలో 
ఉంచుకొని దావా వేసిన తేదీ నాటికి వాది భూమి 
స్వాధీనంలో ఉన్నారా అనే  విషయాన్ని రెండు పక్షాల 



యొక్క మౌఖిక మరియు డాక్యుమెంటరీ సాక్ష్యములను 
పరిశీలించడం ద్వారా నిర్ణయించవచ్చును అందువల్ల, 

అడ్వకేట్ కమీషనర్ నియామకము అవసరం లేదు. 

6.  పిటిషనర్ల తరపున న్యాయవాది మరియు ప్రతివాదుల 

తరపున న్యాయవాది యొక్క వాదనలు విన్నాము.  

రికార్డును పరిశీలించినాము:  

చర్చ మరియు ముగింపు: 

7.  వాదులు యెంకంపేట గ్రామము, గద్వాల్ మండలము, 
జోగులంబ గద్వాల్ జిల్లాలోని సర్వే నంబర్లు 98/1/1, 
98/3/1, 98/1/2, 98/1/3, 98/33, 98/1/4 మరియు 98/34  లోని ఎకరా 
02.39 గుంటల  భూమిని దావా పత్రంలోని అనుసుచిలో 
సరిహద్దులకు లోబడి తాము స్వాధీనం కలిగి ఉన్నామని 
మరియు అట్టి భూమిని అనుభవించుచున్నామని 
పేర్కొంటూ సామాన్య ఇంజెక్షన్ కోసం దావా వేశారు. 
దావా కేవలము ఇంజెక్షన్ కొరకే అయితే సూట్ 
తేదీనాటికి వాదులు దావా భూమి స్వాధీనంలో ఉన్నారా 
అన్నది మాత్రమే పరిశీలించాలనేది స్థిరపర్చబడిన 
చట్టము, కానీ వాది యొక్క ఆస్తి హక్కు విషయములోకి 
సందర్భాన్ని బట్టి వెళ్లవచ్చు.  దావా భూమి యొక్క 
గుర్తింపుకు సంబంధించి వివాదం ఉంటే ఒక అడ్వకేట్ 

కమిషనర్ను నియమించవచ్చు. కానీ, ప్రస్తుత కేసులో 

ప్రతివాదుల ఏకైక వాదన ఏమిటంటే, దావా భూమి యొక్క 
విస్తీర్ణానికి సంబంధించి పాస్ పుస్తకము మరియు  
ప్లెయింట్ షెడ్యూల్ మధ్య వ్యత్యాసం ఉందని. 
భూమి యొక్క గుర్తింపును తెలుసుకోవడం కోసం, 

ప్లెయింట్ షెడ్యూల్ లో ఇవ్వబడిన భూమి యొక్క 



అభివర్ణనను మాత్రమే విచారించాలి.  కానీ పట్టాదారు 
పుస్తకాలు కాదు, అవి కేవలం సాక్ష్యాధార పత్రాలు 
మాత్రమే, అయితే, దిగువ కోర్టు తన ఉత్తర్వులో 
పట్టాదారు పాస్ పుస్తకములకు మరియు ప్లెయింట్ 
షెడ్యూల్ కు మధ్య భూమి విస్తీర్ణంలో 
వ్యత్యాసం లేదని స్పష్టంగా అభిప్రాయపడింది.   

8.  ముఖ్యంగా, దావా వేయడానికి ముందు, మండల్ 

సర్వేయర్ Ex.R.1-పంచనామ తేదీ 29.12.2020 ద్వారా 
సర్వే నిర్వహించారు. మరియు ప్రతివాదులు 2 మరియు 5 

మధ్యవర్తులుగా పంచనామపై సంతకం చేశారు. మండల్ 

సర్వేయర్, గద్వాల ఇప్పటికే సర్వే నిర్వహించి, 
ప్రతివాదులు 2 మరియు 5 సమక్షంలో టిప్పన్ ఆధారంగా 

సరిహద్దులు నిర్ణయించబడినప్పుడు, సరిహద్దులను 
ఏర్పరచటం మరియు సూట్ భూమి యొక్క భౌతిక 
లక్షణాలను సంక్షిప్తంగా వ్రాసుకొనుట కోసము 
అడ్వకేట్ కమీషనర్ యొక్క నియమకము అవసరము లేదని 
దిగువ కోర్టు సరిగానే అభిప్రాయపడింది.   

9.  పైన పేర్కొన్న వాటిని దృష్టిలో ఉంచుకుని, I అదనపు 
జూనియర్ సివిల్ జడ్జి, గద్వాల కోర్టు యొక్క O.S. 
నెం.32/2021కేసులోని  I.A.No.112 లో తేదీ 20.01.2022 న నాటి 
సవాలు చేయబడిన ఉత్తర్వును జారీ చేయుటలో దిగువ 

కోర్టు ఎటువంటి అనౌచిత్యానికి, చట్టవిరుద్ధత 

లేదా అక్రమాలకు పాల్పడలేదని ఈ కోర్టు యొక్క 
పరిగణించిన అభిప్రాయము.   అందువల్ల ఈ కోర్టు సివిల్ 

పునర్విమర్శ పిటిషన్లో ఎటువంటి అర్హతను 
కనుగొనలేదు తదనుగుణంగా, సివిల్ పునర్విమర్శ పిటిషన్ 



తిరస్కరించబడింది.  అయితే, ఖర్చులకు సంబంధించి 
ఎటువంటి ఉత్తర్వు ఉండదు.  

 పెండింగ్లో ఉన్న ఇతరత్రా పిటిషన్లు ఏవైనా ఉంటే 

అవి తిరష్కరించబడ్డాయి. 

       _______________ 

సురేపల్లి నందా, న్యాయమూర్తి  

తేదీీః11.04.2023 

 


